
PIDDUKLIANSKYJ  KRAJ

Nevelikyj ale krasnyj

Pidduklianskyj kraj,

chto v nim žyješ nezabyvaj

ale ho rad maj.

I ked velika rika

pres tot kraj neteče,

ale z horskych potičkiv

čista voda teče.

Možete ša napiti

čistyj vzduch dychali,
chto v tim kraji nebyl

bude banovati.

Veľo kraj vyterpil

i my z nim terpili,

dvi švitovy vojny

tot kraj pustošyli.

Ale zme holovy

se hori pidňali,

nič nas nezlomilo

znovu zme stavľali.

Postavili zme pomnijy

tym što tu upali,

Rusine ša nevzdali,

Svidnik od zakladu

novyj zbudovali.

Maleňke mistečko

už je v šviti zname,

nelem tym že každyj rik

tu festival mame.
Tverda Rusinska natura

znat čuda tvoriti,

nešmijte ša z Rusina

znat dobri robiti.
Z toho kraju veľo

mudrych ľudi mame,

chto z dobrym prichodit

každoho vitame.

KULTURNY   PAMIATKY

Chraňme kraj pid Dukľom

v nazvi svojim majut,

o kulturny pamiatky

dobri ša starajut.

Veľo derevjanych

kostolikiv mame,

treba ich opravovati
zub času ich lame.

Bodružal, Hinkivci
v Nižnim Komarniku

,,derevjane selo“

skanzen vo Svidniku.

Ladomirova, Dobroslava

iny kostoliky,

architektury staroj

poklady veliky.

Muzea, pomniky

prekrasnu prirodu,

do teper pijeme

z lisiv čistu vodu.

Skalne, Obšar, Rohuľa

slavna mMakovica,

byla ošpivana

tak jak molodica.

Pomniky Svidnik, Dukľa
se navšety majut,

i prorodny muzea

ľude radi majut.

Pomniky, cintoriny
zato tu zostali,

jaky časy byli

žeby po nas znali.

Nejedna kota, dolina

byla spominana,

i ,,Dolina smerti“

veľo ľudom znama.

Utrimujme pamjatky

nedajme chatrati,

budut na nas potomkove

našy spominati.

SVIDNIK ŠA ZMINIL
Zminilo ša misto

zminili ša sela,

pid solomom domy

už lem do skanzena.

Maleňke mistečko

serce kraju toho,

veľo bidovalo

dostalo ša z toho.

Dva maleňky sela

pered vojnom byli,

smutno im barz bylo

ša zosobašyli.

Zos tych sil malych

mistečko zrobili,

urjady, muzea, školy

novy postavili.

Po vojni začali

dobri gazdovati,

toto stare nepotrebne

začali burati.

Nebyla nemocnica

ľude tu hmerali,

Slobodovi i za barak

ľude ďakuvali.

Posmote ša hnekaj

jak to postaveno,

zato nemocnica

nese jeho meno.

Svidník ša rozrastal

ľude prichadžali,

i novy zavody

už ša tu stavľali.

Slobodu dobrotu
socha pripominat

na sivoho generaľa

každyj rad spominat.

Ani socha generaľa

nechoče viriti,

že zme dokazali

tak Svidnik zminiti.

Jak hriby po dodžu

bity novy rosli,

jasli, školy, obchody

stavľali ša mosty.

Toty što pomerli

by ho nepoznali,

take krasne misto

ľude zbudovali.

ČAROVNA PRIRODA
Čarovna priroda

v Pidduklianskym kraju

či vyjdeš do lisa

abo na poľanu.

Pach lisiv i luk

šina pokošenoho,

choče ša skričati

do kraju rodnoho.

Jakyj jes prekrasnyj

Ty mij rodnyj kraj,

že jes dakde v raju

tak sobi podumaj.

Rosnut buky, smereky

sosny i jalici,

berezy i hraby

v cili okolici.

Čista vode teče

malymi potičkami,

prekrasny zakuťa

vidno pered Vami.
Toty lisy dakoli

tu ľudi žyvili,

zrizane derevo

na pilu vozili.

No nelem rubali

o lis ša starali,

na misto vyrubanych

novy vysadžali.

V oseni tu lisy

plody vydavajut,

ľude zato vďačny

radi ich zberajut.

Rosnut tu i hriby

lem jaky nechcete,

pri prechadzi lisom

se daky najdete.

Dakotri što jedly

ani nezberame,

zberame lem toty

što dobri pozname.

Priroda pid Dukľom

každoho privitat,

najkrajša je todi

ked šytko rozkvitat.

Prite posmotriti

neobanujete,

taku čarovnu prirodu

malo de najdete.

BOJ O DUKLU
Na Dukli  vojaci

za vlasť bojovali,

žeby druhy žyli,

Oni umerali.

Dovhy dni i noči,

o presmyk ša bili,

kažyj meter zemli

krvjom pokropili.

Ženisti im drahu

od min vyčistili,

žeby ša k hranici,
čím skore prebili.

Na pomič povstaňu

bars ša ponahľali,

ale Nimci tverdu

obranu tu mali.

Na Dukli pechota

Nimciv vyhaňala,

cez Vyšňu Pisanu

tankami ich hnala.

Verchom zo Skalnoho

drahu soj zrobili,

visem kilometriv

pid paľbom robili.

I jazdecká divizija

dobri pomahala,

nejednomu Nimcovi

tam holova chpala.

Vojska planuvanu

ulohu splnili,

šestoho oktobra

hranicu dobili.

Nemušilo tiko ľudi

zbytočni padati,

tu vojenska strategija

mušila zlihati.

Teper je už ťažko

vinnika hledati,

že byla zla taktika

nechcut ša priznati.

TOBI RODNYJ KRAJU

Tobi ja vinočok

veršikiv daruju,

ja ťa rodnyj kraju

serdečkom miluju.

Vinočok uvityj

z kvitkiv horskych luk

de rosne bereza

i rozkvitat buk.

De rosne košata sosna

smerek i jalica,

de rosne bila bereza

rosne komanica.

Z debri de terňa rosne

de ptašky špivajut,

i z kraju de lišky

dobru nič davajut.

Zo zelenoj osiky,

kotra ša se trjase,

i z poľan na kotrych

bača vivci pase.

Zos malin po liši

z listkiv jahodovych,

z paportiny i konariv

listkiv javorovych.

Križom kražom po liši

stežok pochodženych,
i prekrasnych hribiv

v liši najdených.

Z kukuridzikiv jalici

sosny i smereka,

z čerstvo pečenoho chliba

što pachne z daleka.

Zos čistoho neba

solnečka jasnoho,

jake smotrit milo

do kraju rodnoho.

Zo skal de orly šidajut

de rosne kosodrevina,

to je tvoja krasa

moja domovina.

Naj ťa tot vinočok

kuščik poraduje,

bo i moje serce

tu ňa pritihuje.

DOLINA SMERTI SPOMINALA

Druha švitova vojna

tot kraj spustošyla,

spalenisko, minovy poľa

tu nam zochabila.

Dolina smerti tyž

veľo vyterpila,

tankova brigada

prez  ňu ša probila.

Za tankami pechota

dolinu oslobodžuvala,

za Ondavu Nimciv

z doliny zahnala.

Na zemli i na vzduchu
tu ša bojovalo,

tak jak keby peklo

v dolini nastalo.

O každyj meter zemli

tu ša bojovalo,

veľo vojakiv v dolini

pobitych zostalo.

Ani ša nam nechce

bars tomu viriti,

že šisdešat rokiv

mohlo tak zbihnuti.

Na udalosti sme tu

soj zaspominali,

vojaci z oboch stran

soj zabojovali.

Veľo ľudi utok

z Hirky pozeralo,

cholem kus vidili

jak ša bojovalo.

Ťažky tankovy boji

tu ša odohrali,

tanky na pamjatku

v dolini zostali.

Tiko ľudi dolina

iši tu nemala,

i zo zahraniča hosti
dolina vitala.

SVIDNICKYJ FESTIVAL

Zašpivajme sobi

na cilu okolicu

koli murovali

bilu Makovicu.

Makovickom himnom

festival začali,

potim už narodny

špivanky špivali.

Špivali po rusky,

poľsky, po chorvatsky

no najkrajšy byli

špivanky rusnacky.

Keď nam zašpivala

Marka Mačoškova

jej holos prekrasnyj

zvučal dookola.

A keď pidduklianci

ša roztancovali,

ta bars dovho ľude

šitky im tleskali.

Zahraničny subory
dobryj program mali,

ľudovu kulturu

ľuďom ukazali.

Koho už tam nevňbavilo

tak dovho siditi,

mih soj derevjanyj

skanzen posmotriti.

Šytky ľude ša tam

kulturni vyžyvali,

a dakotri pid stankami

harla som mačali.

Dnes už po Svidniku

je kadi choditi,

galerija, dva muzea,

pomnik posmotriti.

Na festivali ľude

radi ša stričajut,

festival raz v roci,

ruky soj podajut.

LETISKO SVIDNICKE

Što z toho že letisko

vo Svidniku mame,

keď z ňoho po šviti

nikde nelitame.

Nemali sme železnicu

nebudeme mati,

cholem maly letadla
by mohli litati.

Cholem jedno by mohlo

z letiska zlitati,

autobusom daleko

od nas cestuvati.

Aspoň raz do tyžňa

linku Bratislavu,

o tiko by sme soj

skorotšali drahu.

Može by ša oplatilo

treba vyskušati,

bo ľude neradi

dovho cestovati.

Pristavali tu „čmeľaky“

keď postrek robili,

už nepristavajut

družstva sme rozbili.

Cholem na festival

maly pristavajut,

ponad Svidnik s ľuďmi

kuščik politajut.

Maly mista by nam

šytky zavidili,

što svidnicky pani

pro ľudi zrobili.

Priputajte ša pristavame

na letisku v Svidniku

take slovo by zrobilo

nam radisť veliku.

KAŤUŠA
Kaťuša kaťuša

šumne meno ti dali,

ale Nimci barz

ho neradi mali.

Jak jes im zahrala

v dolini abo na berežku,

do ukrytu hledali

najkorotšu stežku.

Každu diru našli

do ňoj ša schovali,

koli perestaneš

ani nedychali.

Keby ne ty ta neznam

jak by ste dopali,

iši horšu zbraň

na vas rychtovali.

Už nemohli rakety

na Vas použyti,

bo i ty pomahala

vojnu ukončiti.

O tobi špivanky

do dneska špivame,

na tvoji slavny časy

iši spominame.

Po vojenskych muzeach

teper odpočivaš,

i ty tam na slavu

len sobi spominaš.

Moderny rakety

už ťa nahradili,
keby oni tak jak ty

v muzeach skončili.

Toto je želaňa

každoho rozumnoho,

vojna znat narobiti

žaľu velikoho.

Naj litajut rakety

ale do vesmiru,

vedu obohaťat

nenarobľat bidu.
STRATENYJ KANON

Z pid Dukli ženatyj

chlopec narukoval,

zo Šumavy ku ženi

daleku drahu mal.

Služyl blizko hranic

tverdo tam cvičili,

molodeňky Češky

ša mu zapačili.

Jedna Češka ženačovi

barz chpala do oka,

mala šumnu postvu

byla čornooka.

Z toj lasky velikoj

diťa porodila,

že vin byl ženatyj

pizno pochopila.

Ženi o tim nenapisal

by ho zochabila,

ale Češka za muža
ženača chotila.

Nedast ša nič robiti

nemožu Ťa žati,

na divča piňazi

budu posylati.

Komu to mužu mišačni

piňazi posylaš,

priznaj ša mi že Ty

daku lasku tam maš.

Nemam žadnu lasku

kanon sme stratili,

musime platiti

tak nas odsudili.

Visemnacet rokiv budeme

tot kanon splačati,

vojaci nezvykli

tresty odpuščati.

Keď kanon splatili

žena lachy prala,

moloda divčina

ša ku ni ozvala.

Poslala mně tady

má milá maminka,

bych tady hledala

svojeho tatinka.

Kričit žena na muža

poť ša posmotriti,

tot stratenyj kanon

choče ťa viditi !

NEDOBRYJ ŠKOLAR

Nevydarenoho syna
bars rodiče mali,

nechcel ša učiti

pjatky mu davali.

Každyj už znal v školi

keď ša dašto stali,

toty slušny diti

by to nenapalo.

Keď učiteľka zo stilce

v novych šatach stavala,

cilyj zadok atramentom

zašpinenyj mala.

Pripinači na stoličky

zvyknul poskladati,

už ša tišil ja divčata

budut tam vyskati.

Dali ho do polipšovni

i tam vydumoval,

byla pevna disciplina

ta sobi rozdumal.

Odrazu ša začal

vyborni učiti,

davali ho za vzor

pro ostatni diti.

Zmaturoval na gymnaziju

na vysoku ho prijali,

rodiče ša radovali

radisť z ňoho mali.

Stal ša z ňoho pravnik

znal dobri suditi,

nedal ša nikomu

ničim pidplatiti.

Dotrimoval zakony

ľude ho radi mali,

keby šitkych v justicii

lem takych sme mali.

Berte sobi vzory

od takych to diti,

nebude ša vam plano

v životi voditi.

SILNIŠYJ SE VLADNE

V prepychu na šviti

šytky nemožeme žyti,

dychto na ten prepych

musit i robiti.

Bohatstvo ne každomu

na šviti sudene,

od začatku švita

tak to zarjadžene.

Primitivny kmeni

nam to dokazali,

i midži sobom už

malyj rozdil mali.

Silnišyj už rozkazoval,

ostatni robili,

što bylo najlipše

ta jomu nosili.

V najkrajši jaskyni

už mušili byvati,
diti z chudobymi

nechceli ša hrati.

Rovnopravnosť nikda

na šviti nebyla,

ale vse panove

i chudoba byla.

Dakotry o rovnopravnosť

už ša pokušali,

jeden takyj režim

nedovho zme mali.

Ani v socializmi zme

rovnopravnosť nedokazali,

toty što nam vladli

kus lipše šamali.

Keď i švit zanikne

pridut novy ľude,

ani tam funguvati

to inšak nebude.

Že ša stanut zazraky ?

ani nedumajte,

ale de možeme

bidnym pomahajme.

VYBAVOVAČKY

Na zasluženyj odpočinok

jeden ša rychoval,

po urjadoch dochodok
sobi vybavoval.

Šelijaky papira

trebalo tam dati,

trebalo ša veľo

za tym nabihati.

Z urjadu do urjadu

lem ho prehaňali,

furt daky papirja

mu tam chybovali.

Už ho domeržilo

sluchati každoho,

zahrišyl jednoho

toho najvyššoho.

Plat jem jeden minul

každomu treba dati,

tiko mam papirja

iši vam zhaňati ! ?

Tot štom mu zahrišyl

začal už jidnati,

ku dochodku netreba

už vam nič zhaňati.

Šytko mate v porjadku

dam to lem schvaliti,

dobryj dochodok bude

budete soj žyti.

Na žadny uplatky

nejem odsudženyj

za svoju robotu

jem dobri plačenyj.

Natrafil na čestnoho

mušil ho odprositi,

takych urjadnikiv

treba soj važyti.

DOTRIMAJ SĽUB MILA
Nezabyvaj mila

što jes sľubovala,

že nebudeš za druhyma

vecej pozerala.

Što jes sľubovala

musiš dotrimati,

nemožeš druhomu

ručku svoju dati.

Zradna laska bolit

to bys mala znati,

ale keď to zvoliš

nebudu plakati.

Keď nas laska sklame

serdečko nas bolit,

za milym človekom

barz dovho ša hojit.

Žeby nas bolilo

ani jedno nechceme,

našu lasku sobi

iši spevňujeme.

Iši zme molody

skoro ša zobrati,

cholem dva tri roky

treba počekati.

Potim už nas nichto

nemože rozdiliti,

lasku spevňovati

budut nam i diti.
Najlipše rodinne puto

sut maleňky diti,

kotry by nechotil

nichto opustiti.

Chto nemal rad diti

nemat rad nikoho,
tot soj nezaslužyt

stavu manželskoho.

BOH STVORIL ŠVIT
Nič nebylo stvorene
lem Boh tu panoval,

jak stvoril švit

veľo rozdumoval.

ylo mu barzu smutno

na nič pozerati,

zato mušil perše

švitlo na švit dati.

Ked už bylo švitlo

začal už tvoriti,

začal skaly, lisy

i vodu robiti.

Prirodu stvoril šumnu

štoskaj chybovalo,

nič žyve v prirodi

ša nepohybovalo.

Šelijaky tvory začal

v prirodi stvorjati,

už nemušil na prirodu

mertvu pozerati.

Stvoril i opici

po štyroch chodili,

ale za potravom

po stromoch lozili.

Rozdumoval dašto

na dvoch urobiti,

žeby nemušili 

po stromoch loziti.
Stvoril tak Adama

na dvoch nohach chodil,

ale byl lem sam
zato smutnyj chodil.

Chcel ku ňomu iši

i ženu stvoriti,

ale ženu nem,al

z čoho urobiti.

Material už mu vyšol

šytko už porobil,

vybral Adamovi rebro

z ňoho Evu zrobil.

Žyli soj jak v raju

tak piše Biblija,

usite viriti

virju tomu i ja.

ARCHITEKTURA 
Domy derevjany

solomom prikryty,

do čistoj prirody

byli jak vyšyty.

Tak ľude pred vojnom

pid Dukľom vybali,

nebyli bohaty

ale soj špivali.

Bohatstvom im byla

prekrasna priroda,

v studňi nechlorovana

ale čista voda.

Na ťažku robotu

tu byli zvyknuty,

bo do švita dveri

im byli zymknuty.

Nebyvali v panelakoch

nejili chemijaliji,

zato zdravy byli

barz malo chvorili.

Diti v zimi bosy

po šnihu bohali,

tak jak dneskaj diti 

tu neoblikali.

Ked im byla zima

prišli ša zahriti,

posidili na pecu

zajs išli šantiti.

Zo žeravom vodu

zo studňi ťahali,

pri ťažki roboti

iši soj špivali.

teper už moderny

domy tu budujut,

žeravy na vodu

už nepotrebujut.

HORSKA LUKA 
Vybrali ša sušide

luku pokositi,

hori velikym berehom

barz trebalo iti.

Luka byla šyroka

daleko od sela,

no do teper byla

se luka skošena.

Ženy do rukcaka

šytko pripravili,

i litru tverdoho

im tam pribalili.

O druhi nad ranom

mušili stavati,

dobry dvi hodiny

trebalo kračati.

O četverti rano

už byli na luki,

trebalo soj kuščik

i odpočinuti.

Dobra kosa byla

dobri ša kosilo,

z luky ubudalo

pokaľ nezahrilo.

Jak začalo hriti
prestali kositi,

rosa už nebyla

barz ťažko kositi.

Do koliby što je tam

sobi pošidali,

soloninu borovičom

sobi zapivali.

Po dobrych raňajkach

lehli sobi spati,

bo luku až večur

budut dokašati.

Luku večur dokosili

dojili što mali,

tak jak z turistiky

domu ša vetrali.

MATERI NAD HROBOM 
Velikyj ste nam mamko

smutok urobili,

už nič nezrobime

ste nas opustili.

Darmo tu nadhrobom

budeme plakati,

už Vas žyvu mudži nami

nebudeme mati.

Pjatero ste vychovali

radisť ste z nas mali,

ked zme prišli ku Vam

ste ša radovali.

Moloda ste ša vydali

veľo ste nas mali,

nejednu ničeňku

ste pro nas nespali.

Vysokoho viku mamko

ste ša tu dožyli,

veľo ste ša v žyvoti

veľo narobili.

Na zemľoch ste ša

veľo nachodili,

naj Vam bude lechka

na ňi ste robili.

Tu na Vašym hrobom

šytky sľubujeme,

pro nas budete živa

my nezabudeme.

Aj ked zme ša rožyšli

daleko po šviti,

na navštevu ku Vam

budeme choditi.

Tu nad Vašym hrobom

smutny postojime,

na hrib Vam kvitočku

čerstvu položyme.

Budete tam na viky

mamko naša spati,

nam nič nezostane

lem Vas spominati.

SMERT NEPIDPLATIŠ 
Do nenavratna molody

roky odletili,

jedny zme olysili

druhy pošivili.

Jši nchto nedokazal

roky zastaviti,

bo život v prirodi

dale musit iti.

Što zme perežyli

už lem spominame,

starobu do ruk

už Bohu davame.

Nichto by nechotil

iši umerati,

no roky ša nedajut

nijak oklamati.

Možeme mati miliardy

roky nepitplatime,

ked pride naš čas

šytky odchodime.

Keby ša dal žyvot

dačim pidplatiti,

miliardare by mohli

vičnyj život žyti.

Jedna spravodlisvosť
na tim Božim šviti,

že lem smerť ša nedast

ničim pidplatiti.

Prezident, Cisar, Kraľ

tyž tam mušat iti,

proti prirodi nemožut

tyž nič urobiti.

I bez nas na zemli

što z ňoj odyjdeme,

pridut po nas druhy

my už nebudeme.

Lem pomniky budut

nad nami stojati,

toty što ostali

budut spominati.

ZLIPŠOVAK 
Tiko sa naš dido

fasoli ojili,

za tyžden zadarmo

zme z plinom topili.

Teper plyn dorohyj

kus zme ušetrili,
povil jem s čim topime

ľude nevirili.

Teper dida budeme

fasoľom kormiti,

po jidli do suda

pidut vypustiti.

V zahorodci budeme

fasoľu pestovati,

budeme už teper

svi vlastnyj plyn mati.

Dido od maleňka

fasoľu radi mali,

kadi lem chodili

tam plyn vypuščali.

Veľo plynu uniklo

my o tim neznali,

a plynu spotrebu

veliku zme mali.

Tper každyj by chcel

takoho dida mati,

potim sobi možut

tot plyn zvyšovati.

Zlipšovak podal vnuk

nemich z didom spati,

jak prebitočnyj plyn

začal unikati.

Keby iši dovše

naš dido požyli,

veľo by zme korun

za plyn ušetrili.

Z toho našoho vnuka

zlipšovateľ bude,

chto znat što vydumat

jak kus staršyj bude.

DŽBANOK MOLOKA 
Jak nam dobri smakovalo

moloko zos džbanka,

ked na verchu byla

solodka smetanka.

Džbanky jeden kolo druhoho

v komori na polici,

midži nimi pro hosti

fľaška slivovici.

Chladničky iši nebyli
ňom komorka byla,

šytky potraviny

dobri cholodila.

V budinci nam mama

 maslo napravila,

do komorky moloko

krasne odložyla.

Často zme komoru

prez deň navštivili,

i otec tam išli

ked ša nakosili.

Moloko bylo zdrave

dobri smakovalo,

silu i zdravičko

ono nam davalo.

Čerstve maslo syr

chlib čerstvo počenyj,

na verchu cibuľa

dar nas každodenyj.

Komora jak chladnička

každomu služyla,

nikda ša nekazila

spoľahliva byla.

Lem trebalo dveri

dobri zaperati,

bo smetanku chodili 

mačky koštovati.

DOLINA, DOLINA 
Dolina, dolina

dolinočka moja,

kadi ša mi tulaš

frajiročka moja.

Netulam ša, netulam

mij milijy Janičku,

byla jem v lozinach

nažati travičku.

Lechko mi tam bylo

travičku nažati,

ale zajdu nemal

chto na mene zňati.

Podumala jem soj

na Teb Janočku,

jak bys lechko znimal

na mene zajdočku.

Perše bys mušila

ňa pocilovati,

potim bym zajdočku

mich na Ťa pidňati.

Cilovala bym Ťa

z včera do rana,

i keby zajdočka

v lozinach zostala.

Neostala by zajdočka

v lozinach ležati,

nevytrimala by jes

dovho cilovati.

Vytrimala by jem

už jem praks nabrala,

moja mama mene

divho cilovala.

Ked pravdu povidaš

pridus e pidňati,

bo dokažeš dovho

mila cilovati.

CIRKUS V SVIDNIKU 
Prišol cirkus do Svidnika

dido ša vybrali,

od maleňka cirkus

dido radi mali.

Ukazovali medveďa

velikoho Sibirskoho,

zapasiti z nim

hledali dakoho.

Chlopi ša nehlasili

odvahu nemali,

ale dido medveďa

už ša nebojali.

Poznali medveďa

Bmbo ho volali,

z nim raz zapasili

v areňi v Ostravi.

Dido ša prihlasili

do ruk napľuvali,

dido byl maleňkyj

ľude ša šmijali.

Dido už poznali

Bimbovy slabiny,

znali dobri de vin

robit jaky chyby.

Bimbo tyž ich poznal

nechcel zapasiti,

mušil ho krotiteľ

k tomu prinutiti.

Dido jak zapasnik

medveďa objali,

po slabinach jemni 

medveďa škrebali.

Bimbo nevytrimal

začal ša šmijati,

lechko bylo didovi

na lopatky dati.

Že dido zviťazili

ľude zatleskali,

dido pjattišačku

do kešeni chpali.

PID STAROM LIPOM 
Vyše sela stara

lipa rozkvitala,
tam ňa každyj večur
frajirka čekala.

Pomaly jem išol

bylo to z večera,

zrazu z rana vyšla

blizko z revolvera. 
Ked jem prišol bliže

mila už konala,

zabil ňa Tvi kamarat

iši povidala.

Posledňij raz iši

ňa pocilovala,

a na mojich rukach

na viky zaspala.

Žal jem milu na ruky

prinis ju do domu,

že ja to urobil

nevirili tomu.

Povil jem jaka pravda

policajtiv volali,

kamarata mojoho

do harešu žali.

Že kamarat sidit

to ňa nemeržilo,

ale za mileňkom

serce na bolilo.

Na pohrobi jem plakal

jak mala ditina,

už Ťa neuvidžu

nikda moja mila.

Už ostala lipa

stojati tam sama,

toto što vidila

i ona plakala.

Ty soj budeš lipo

dale tam stojati,

ja taku mileňku 

už nebudu mati.

GAZDA V ZIMI 
Zo ženom ša v liti

veľo narobili,

od skoroho rana

do noči robili.

Diti im pomahali

što pri nich zostali,

oni kolo domu

dosť roboty mali.

Ani v zimi ša nedalo

barz odpočivati, 

o chudobu v stajni

treba ša starati.

Ženz ša na priadky 

po domoch schodili, 

kolovratky ša im 

veselo krutili.

Na veretena nitky

z povisma sprjadali,

do velikych prjaden

na polotno rychtovali.

Gazda krosna postavil

ženy na nich tkali,

z lenovoho polotna   

odev zošyvali.
Pokrivci na krosnach

šumny znali tkati,

i obrusy što stil 

mohli prikryvati.
Plachty na posteli

i soročky šyli,  

času bylo veľo

dovhy noči byli.

Chlopi vozy opravovali

bočniky potorhany, 

i borony opravity

opalky storhany.

MODERNA VYHĽADKOVA VEŽA

Na koti šistošisdešaťpjať

pjadešatdva metriv vysoko

vidno Dukelsko bojisko

šyroko daleko.

Na tim misci Svobodova

pozorovateľna stojala, 

z kotroj generalita

boji sleduvala.

Tu naša sloboda

ťažko ša rodila,

nedobitnom hranica

todi ša vidila.

Veľo molodych vojakiv

tu svij boj skončili,

na ich vičnu pamjať

pomnik postavili.

Každyj chto tu pride

uctu im ide vzdati,
z vyhľadkovoj vežy 

teren pozerati.

Vyťahom na vežu

lechko vystupiti,

dalekohľadom možete

daleko viditi.

Našu i Poľsku stranu

jak na doloni mate,

z mapami na veži

sobi porovnate.

Nelechko v takim

tereni byo bojovati,
nad taktikom spravnom

trebalo dumati.

Každa jedna chyba 

kruto potrestana,

nedala ša napraviti

žyvoty soj brala.

Ale de ša rubat 

tam trisky litajut,

tam de ša bojuje

vojaci padajut.

 IVAN MELNÍK
5.9.1902 – 13.9.1972
V Hrušovi na Zakarpaťu
na švit Božyj prišol,

v litach molodeňkych

o rodičiv prišol.

Od maleňka mušil

barz ťažko robiti,

jak bidna sirota

po šviti choditi.

Nemal ani koli

doškoly choditi,

ťažky roboty v lisoch

už mušil robiti.

V lisoch uhľa palil

v kolibi nočuval,

lem toneňkom dekom

v noči ša prikryval.

A tak ša Vin stal

malym samoukom,

joho škola byla

u liši pid bukom.

Osmyma jazykami

plinuli hovoril,

a ked mal kus času

literarni tvoril. 
De byla robota

ta tam Vin vandruval,

až zos Huculštiny

do nas privandroval.

Porjadnyj kus švita

mušil pochoditi,

pokaľ v Kružlovi

mich ša usaditi.

V Kružľovi ša oženil

dim soj tu postavil,

štyroch diti zdraveňkych

narodeniny slavil.

Tri divky do švita

i jednoho syna,

kotroho po vojni

roztorhala mina.

Dokazal jak v cirkuši

človeka uspati,

ostru šablu do žaludka

cez usta zapchati.

Vykonal Vin

verejny funkcii,

byl znamyj pi Dukľom

ľudi zabavľati.

Hvozda, Žak, Novak

knižku napisali,

oni jak štvorlistok

dobri ša poznali.

Zos toho štvorlistka

už lem jeden ostal,

jak sam vojak v poli

lem Mikolaj zostal.

Ďakuju Ti Mikolaju

česť Tvoja velika,

že i Ty spomňanul

z Kružlovi Melnika.

A MATERI 
Pozberala ša skupina

že budut trenovati,

na Svidickyj festival

chceli ša dostati.

Salu sobi vybavili

na trening chodili,

i hudobny nastroji

sobi požyčili.

Ľudovy špivanky

sami soj skladali,

i hudbu ku tomu

šumnu poskladali.

Zo začatku šytko
strašni vypadalo,

nič ša nedarilo

šytko im škripalo.

Što špivajut, hrajut

to sami neznali,

zato z nich jednoho

za dveri poslali.

Sluchal za dverjami

volosy ša mu ižyli,

taky rev ste ľude

iši nezažyli.

Jak keby tam psy

začali brechati,

to ša ľude moji

nedalo sluchati.

Na slovo už toho

odbornika objidnali,

a tak z dňa na deň

šytky ša lipšali.

Šumni hrali i špivali

dalo ša sluchati,

na festival šancu

mali ša dostati.

Dobryj program mali

uspech tam zožali,

za dobre vystupiňa

i diplom dostali.

NEZABYVAJ! 
Nezabyvaj na mamu

vica, sestru, brata,

ani nezabyvaj

svoho kamarata.

Svoju rodinu treba

se sobi važyti,

i z druhyma ľudmi

dobri vychoditi.

Otca maš lem jednoho

často ho spominaj,

no ani na mamu

nikda nezabyvaj.

Rodina je rodina

blizka i daleka,

za rodinu trimaj

i dobroho človeka.

Na daleko v žyvoti

obchodžaj planoho,

od ňoho nečekaj

nikda nič dobroho.

Takyj človek ša snažyt

každomu škoditi,

zato ho z daleka

treba obchoditi.

Nenavisť i zloba

v ľudi nastala,

lakat ich bohatstvo

i švitova slava.
Za bohatstvom i slavom

netreba ša hnati,

i bez bohastva človek

ša može dobri mati.

Lem dobre zdravičko

i dobru robotu,

bo bohastvo robit

u šviti nedobrotu.

Radše byti zdravym

skromniše soj žyti,

to najvekše bohatsvo

jake može byti.

FALOŠNI NEHRAJTE

Na Slovensku muzikantiv

se čudžich zme mali,

jak oni nam hrali

my tak ancuvali.

Maďarsky muzikanti

potim Česky hrali,

a potim ich novy

Rusky vystredali.

Revolucijom ša podarilo

Slovensku poskaldati,

slaby iši byli

nebyli zohraty.

Noty ša učili ťažko

začali trenovati,

takoj dobry vysledky

už chotili mati.

Už šisnacet rokiv

kapelu skladajut,

slabo im to ide

struny im praskajut.

Kapelu za kapelom

novy zakladajut,

nedovho funguje

už ju rozpuščajut.

Ľude by ša chceli

slušni zabavľati,

podľa ich muziky

ťažko tancuvati.

Europsku kapelu

už zme založyli,

struny od Američaniv

novy nakupili.

Toty slabšy kapely

treba rozpustiti,

stačit paru dobrych

lem ich vyladiti.

ROMOVE SELO
Sidžu pid altankom

pozeram na selo,

pered paru rokami

tu bylo veselo.

Molodych tu malo
ša poroschodili,

lem Romove selo
naše rozmnožyli.

No Romove ku nam

ša prisposobili,

se tu slušni žyli

bidu nerobili.

Na chatrči až nedobri

v televiziji pozerati,

že to Romove možut

iši tak byvati.

U nas domy murovany

sobi postavili,

i porjadku kolo domiv

už ša naučili.

Po seli pomahajut

poriadok robiti,

što pozarastane

treba vykositi.

Pozeral jem na nich

jak travu hrabali,

i uličky mitlom

čisto zamitali.

Za taku robotu Romiv

treba pochvaliti,

bo i oni choťat

v čistim seli žyti.

Do teper zme bidy

z nima tu nemali,

ked byla robota

šytky pracovali.

Do jednoho micha Romiv

netreba metati,

no dakotry ša nedajut

už prevychovati.

ŠUMJAT BEREZY 
Už šumjat berezy

už vyrosla trava,

prosit ša pokositi

tota luka stara.

Nakelpu soj kosu

pidu jej skositi,

Ty mi budeš mila

vodu tam nositi.

Priprav sobi hrabľi

budeš pomahati,

budeš zamnom valky

husty rozbivati.

Ale musiš rano

skorše zomnom stati,

pokaľ bude rosa

 na travi trimati.

Travičku bez rosy

barz ťažko kositi,

mušil by jem často

soj kosu ostriti.

Jak opade rosa

dašto zakusime,

do dalšoj roboty

potim ša pustime.

Po luci rosochy

šytky postavime,

na rosochy šino

suche položyme.

Na druhyj deň pideme

šino rozmetati,

budeme ked suche

do domu zvažati.

Do stodoly šino

suche poskladame,

zme ša narobili

ta ho ovoňame.

PONAD MIROĽU

 Ponad Miroľu draha

Jozefinkom jej volali,

za cisara Jozefa

drahu budovali.

Kupci starom drahom

do Poľska chodili,

tam i nazad tovar

na vozoch vozili.

teper draha spustla

ju nevyžyvajut,

jej slavu jablinky

tam pripominajut.

Po vyše Bodružal

po niže na Pstrinu,

pres selo Staškivci

na Havajsku dolinu.

Krasny lisy dookola

prekrasna priroda,

z lisnych potočkiv

teče čista voda.

A ked rosnut hriby

lisom prochodžate,

povnyj kobrik hribiv

isto nazberate.

Toty sela od ruky

malo chto tam chodit,

ale ľudom v ti dolini

neplano ša vodit.

molody za robotom

ša porozchodžali,

lem stary rodiče

v tych selach ostali.

lem na dovolenku

tam ša poschodžajut,

domy lem jak chaty

už použyvajut.

Veľo domiv pid Dukľom

už neobyvajut,

nichto ša o nich nestarat

pomaly chatrajut.

LYŽOVAČKA V ŠARBOVI 

Na lyžovačku do Šarbova

dido ša vybrali,

maly berezky v seli

už ich nelakali.

Chotili ša spusiti

z velikoho svahu,

dido na voloviny

se mali odvahu.

Z požyčovni sobi

vystroj požyčali,

na autobus do Šarbova

u Svidniku našili.

Na tot najvekšyj svah

vlekom ša dostali,

lyžy soj na nohy

pevni prikapčali.

Urobili paru drepiv

kondiciju mali,

no z velikoho svahu

kuščik i strach mali.

kuseny lyžare

ša lem pozerali,

jak tot dido koli

a de vin pristane.

Dido ša perekrestili

pustili ša zo svahu,

jeden plit pereletili

druhyj dolamali.

Nehodni ša byli

z pit plota pidňati,

mušili im druhy

ľude pomahati.

Spamjatali ša v nemocnici

nohu v sadri mali,

na holovu jak urkovi

bilyj turban dali.

Nepidu ja do Šarbova

už ša lyžovati,

budu ša lem malych

berežkiv trimati.

VAGRINSKA BUKALA

Vagrinčane ša chvalili

že šumnyj lis mali,

na Bukali šytky buky

stray vyrubali.

teper topľat berezinom

i lisky rubajut,

bo neznajut koli

do sela plyn dajut.

Teper plyn dorohyj

piňazi nemajut,

može paru rokiv

lisy vytrimajut.

V baraku derevjanim

palinku tuňu mali,

za tri koruny Vam

pivdeca naľali.

No o svoje selo

dobri ša starajut,

na prodaj pacata

iši tam chovajut.

Barz pobožny ľude

cerkov zbudovali,

lem školu zrušyli

malo diti mali.

Molody sľubujut

selo rozšyriti,

do Svidnika diťom

daleko choditi.

Či dotrimajut slovo

iši uvidime,

Vagrinčane tverdy

i my im virime.

DOLINA KROVJOM POKROPENA 
Na začatku da tanky

boji pripomajut,

do doliny smerti

branu otvarajut.

Jak keby chceli povisti

tak zme bojovali,

nadomnom silnišym

zato zme prohrali.

Tu začinat dolina
krovjom pokropena,

kruty boji prochadžali

tu pres toty sela.

Vyšna, Nižna Pisana

Havranec, Dohuňa,

Vapenik, Svidnička

Križlivska Rohuľa.

Dobroslava, Kapišova

taky sut tu sela,

nebyla tu todi

doba bar zvesela.

Bohovalo ša už

v opuščenim kraji,

Nimci zos doliny

civiliv vyhnali.

Vece tankiv tu zostalo

jak ukazujeme,

zato pred vojnom

ľudi varujeme.

Tot chto nezažyl

neznat pochopiti,

jak to mohla vojna

kraj tak spustočiti.

Velike množstvo zbraňi

same zhorenisko,

iši po vojni ku smerti

barz tu bylo blizko.

Neznali zme de stupiti

šytko zaminovane,

na toty kruty časy

už lem spominame.

ZBAVME ŠA NEŠŤASŤA 
S karžyli ša ľude

nešťasťa tu mame,

nas pronasleduje

što robiti mame?

Nič ša nam nedarit

nas pronasleduje,

barz veľo nešťasta

sobi dovoľuje.

Už by mohlo ono

dakde ša stratiti,

bo z nešťasťom bida

nehoden z nim žyti.

čom sobi neide

po horach choditi,

zapačilo ša mu

lem ľudi trapiti?

Pimajme nešťsťa

prudko za volosy,

a šmarme ho daleko

až tam midži osy.

Tam teče Ondava

odnese nešťasťa,

nebude tu bidy

ostane lem šťasťa.

Odnese nešťasťa

do morja daleko,

more je šyroke

tam naj robit peklo.

More ša rozburit

zatopit nešťasťa,

ostane na šviti

pri ľudi lem šťasťa.

  Keby tak ša stalo

dobri by nam bylo,

nikoho nešťasťa

by už netrapilo.

KONEČNI DO CIVIĽU 
Veilku radisť zme mali

zmes oj zašpivali,

ked nas po dvoch rokoch

z vojny propušťali.

Radovali zme ša

tak jak maly diti,

skoro rano nebude

nichto nas buditi.

Už nebudut lampasaci

nam rozkazovati,

ani poddostojnici

nebudut rezati.

Na civilnyj žyvot

budeme zvykati,

ani jeden nebudeme

za vojnom plakati.

Čekajut nas doma

frajirky ked mame,

na vojnu sobi už

lem zaspominame.

Svidnik nas privital

už zme doma byli,

ani jednu korčmu

zme nezochabili.

Pid bocanami U Baslara

tržbu dobru mali,

,,što ste robili hasiči”

šytky zme špivali.

Pid naladom po Svidniku

veľo ša motalo,

cile misto mazakiv

navrat privitalo.
Dva roky služyti

užnas domeržilo,

jeden rik pro nas

uplni stačilo.

Teper ša nebude

na vojnu rukovati,

profesionalne vojsko

už budeme mati.

ZACHOVAJME KRASU

Krasu toho kraju

treba opisati,

totu krasu potomkim

treba zachvoati.

Malo knižok o nim

iši napisano,

ale veľo ša tu

už nafilmovalo.

Neveľo obrazkovych

ale už ich mame,

turistim ich v stakoch

radi ponukame.

Tot kraj pisal historiju

zasližyt soj toho,

naj každoho potišit

chto pride do ňoho.

Zaminil ša na nepoznaňa

stare ša minulo,

moderniši dobi

misce uvolnilo.

Novy domy, zavody

začali stavľati,

z chudobom jak byla

nedast ša zrovnati.

Možeme byti pišny

na Piiduklanskyj kraj,

z toho kraju raz

može bude raj.

Lme netreba nikda

vojnu dopustiti,

nedajme tot kraj

vece pustošyti.

Naj z amfiteatru

zvučat lem špivanky,

naj mamy špivajut

ďiťom uspavanky.

Žeby hrmiňa vojnove

obchodilo naš kraj,

chto v tim kraju žyješ

toto sobi praj.

PLAVAJ RYBKO, PLAVAJ
Plavaj rybko plavaj

dolom tot Ondavom,

už jes ša rozyšla

z tym svojim beťarom.

Ty budeš rybočko

daleko plavati,

a ja pri Ondavi

frajira hledati.

Ked budeš plavati,

už hori Ondavom,

ja budu stojati

može pred oltarom.

Ty hori Ondavom

už nevyplavala,

ani ja rybočko

pid nim nestojala.

Ty doplavaš rybko

može až do morja,

ale iši neznam

de je laska moja.

Kebym mohla rybko

i ja by plavala,

keby virna laska

pri mori čekala.

pri mori ňa laska

nebude čekati,

mušu kolo Ondavy

frajira hledati.

Až v seli Stročini

frajira jem našla,

že vin zo Stročina

tak rozhodla laska.

Velikyj stan pri Ondavi

dame postaviti,

na svaľbu nam rybko

i Ty možeš priti.

Svaľba bude vesela

budeme špivati,

ked neprideš, telegramom

možeš nam napisati.

KRAĽ NAŠYCH LISIV 
Jeleň kraľ našych lisiv

radisť pozerati,

ked z huštiny na čistinu

ide popasati.

Holova vztičena

jak kraľ vykračuje,

les joho kraľovstvo

vin lisu panuje.

Stražyt svoje stado

kde ša popasujut,

kolo ňoho jelenici

se istotu majut.

Ked nastane ruja

rev daleko čuti,

povel že rodinu

treba rozšyriti.

O vyvolenu svoju

unajut bojovati,

tot kotryj je slabšyj

musit utikati.

Lem toty silnišy

prednost mušat mati,

priroda nechoče

slabochiv trimati.

Parohy na holovy

ozdoba každoho,

každa soj vyberat

toho najkrajšoho.

Poľovnici za trofeji

medajli dostavajut,

čim vece paroža

vekšu cenu majut.

poľovnici by onich znali

vece napisati,

dokažut ša hodiny

na nich pozerati.

LADOMIRSKY ZVONY 
Na Dukľu prez Ladomirovu

treba cestovati,

de velike selo

zvykli ša hadati.

Najvece na viri

tam ša pohadali,

pravoslavnym branu

do cerkvi zburali.

Historicka pamjatka

nato nesmotrili,

pozemok uniatskyj

soj zahorodili.

Uniati do pravoslavnoj

nechoťat choditi,

bo tam treba druhomu

Bohu ša moliti.

Každyj svojimi zvonami

v seli sobi zvonit,

ani jeden ani druhyj

svoje nepovolit.

Ku Morozovom potoku
až Romiv vyhnali,

žeby na drevo

blizko lis tam mali.

Malu tovarničku

pro Romiv zrobili,

do roboty daleko

žeby nechodili.

Gazdove o selo

dobri ša starajut,

šytko što im treba

šytko v seli majut.

Lem na obchvat sela

mušat počekati,

kamiony v noči

im nedajut smati.

STARYJ BYK DOSLUŽYL

Byk staryj nevladal

už často skakati,

mušili ho družstevnici

na bitunok dati.

Z korovami ša rozlučil

začal i plakati,

už na vas korovy

nebudu skakati.

Už šumny teľata

nebudete mati,

može i vy budete

na ňa spominati.

Prišla na ňa už

unava dajaka,

molodoho korovy

vam treba bujaka.

Neznam de ňa berut

no čuju ša plano,

dašto plane na ňa

už porychtovano.

Ked prečital na brani

že jet u bitunok,

roztrjasli ša mu nohy

bolil ho žaludok.

Mesare nožy brusili

što už mal robiti,

midži korovami

chotil iši žyti.

Nedal ša im lechko

do lanciv sputati,

o svi byči žyvot

začal bojuvati.

Po bitunku šytkych

začal nahaňati,

pred joho rohami

mušili utikati.

Nemohli tam nijak

byka dokantriti,

mušili chudaka

puškom zastriliti.

PIDDUKLIANSKY SVALBY

Hotely, kulturaky
tu iši nebyli,

de vekša mistnosť byla

tam svaľbu zrobili.

Do chyžy pid solomom

ša nepomistili,

v stodoli abo v bojisku

svaľbu urobili.

Skoro cile selo

tam ša pomistilo,

do bojiska veľo

ľudi ša zmistilo.

Cigane im hrali

po dvori tancovali,

lem ľudovy spivanky

moderny neznali.

Dnes v stodoli molody

by ša neženili,

roky utikajut

zvyky ša zminili.
Dnes sobi molody

hotel objidnajut,

na svaľbu najbližšych

hosti pozyvajut.
Dnes hudba moderna

moderny špivanky,

tam Vam do misošky
nedajut mačanky.
Ani svaľby hneskaj

dva dni netrimajut,

na takyj prepich piňazi

ľude nemiňajut.

Ale jedno ostalo

v cerkvi ša vinčati,

urjadnym sobašom

prednosť nedavajut.

Stary svaľby možeme

na festivali viditi,

dnes už tak nechoče

nichto ša ženiti.

BAJUSATYJ 
Zapusti soj bajusy

potim i borodu,

nebyl iši staryj

ženu mal molodu.

Žena ša vadila

haňbila ša za ňoho,

že sobi zobrala

jak dida staroho.

Nevaď ša ženičko

hneskaj taka moda,

naj ňa robľat starym

lem ked Ty moloda.
Ale ja ša hanbľu

ked spolu ideme,

jak divka zos vicom

my ša tak vedeme.

Kolo Tebe idu

jak divka kolo vica,

šmije ša už z toho

cila okolica.

I mi jeden povidal

že mam šumnu divku,

že od davna hledat

soj taku frajirku.

Nebuď hlupyj povidam

šak to moja žena,

u meine lem boroda

taka zapuščena.
Začal jem ša pomaly

už i ja haňbiti,

bajusy i borodu

dam soj oholiti.
Že I ja mlodyj

ľude uvirili,

lem bajusy, boroda

starym ňa robili.

Ženy byla rada

už ša nehanbila,

do spoločnosti zo mnom

už rada chodila.

LEN MENA ZOSTANUT
V boji o Duklu vojakiv

tišači upali,

lem na pamjatnikoch

ich mena zostali.

Veľo na rodnu zemľu

už ša nedostali,

tam de ich zabilo

tam dobojovali.

Molody vojaci

lem trebalo žyti,

nichto z nich nechotil

žyvot položyti.

Toty što šťasťa mali

zemľu cilovali,

ked ša na hranicu

našu už dostali.

Tym što za slobodu

žyvot položyli,

na ich vičnu pamjať

pomnik postavili.

Zato na nich nikda

netreba zabyti,

na ich hrib kvitočku

treba položyti.

Žyvot im neverneme

na viky zaspali,

zaslužat soj žeby na nich

zme nezabyvali.

Žeby pomniky nad nimi

nezarosli travom,

ani jeden nebojoval

za bojovom slavom.

Naj tym što chcut vojnu

naj vystrahou bude,

vo vojni hmerajut

i nevinny ľude!!!

TU PID DUKLOM

Tu v kraji pid Dukľom

barz bidno zme žyli,

dvi vojni švitovy

tot kraj pustošyli.

Nešťasťa i bida tu

soj ruky podavali,

ale statočny ľude

šytko vytrimali.

Po každi vojni zostali

tu lem zhoreniska,

nedobri bylo pozerati

zdaleka ani zblizka.

Štyko od začatku

zme tu budovali,

dobri ľude ša našli

že nam pomahali.

Chto vojnu neprežyl

nebude viriti,

že v tim kraju ľude

mohli perežyti.

Misto a i sela

začali budovati,

domy, školu, nemocnicu

začali stavľati.

Na tot kraj pid Dukľom

sonce zašvitilo,

za paru rokiv dobroho

veľo ša zrobilo.

Pomaly ša sela našy

mistu približovali,

i zdravotny strediska

vekšy sela mali.

Od nežnoj revoluciji
veľo zme čekali,

že bude iši lipše

šytky zme dufali.

Ale z roka na rik

nadij upadala,

vlada šytko nesplinla

što nasľubovala.
MAKOVICA

Makovico, Makovico

kraju rodnyj mij,

jakyj krasjnyj dookola

vinec lisiv tvij.

Jak hudba žblnkotajut

potočiky tvoji,

krasni ptašky špivajut

v každi debri Tvoji.

Krasnyj kraj pid tobom

rozkvitnuty luky,

rosnut tu nam zdravy

jalici i buky.

Ty prirosla Makovico

ku momu serdečku,

vidžu tebe Makovico

se lem molodeňku.

Už neje pid tobom

Makovicke panstvo,

ani tu nebude

už vece pidanstvo.

Dakoli ty Makovico

znaš byti i pyšna,

žal bym ťa za ženu

kebys za ňa pišla.

Ale tobi netreba

už ša vydavati,

ty nas chočeš šytkych

jednak rada mati.

T ylem ostaň Makovico

tak jak naša mati,

budeme ša Makovico

z tobom radovati.

Naj potičkami Tvojimi

teče čista voda,

žebys nam nestarila

bud nam se moloda.

Gudarovci, Šoltišovci

žeby ša nevertali,

žeby už na viky

my tu panovali.

SVIDNIČANKY

Poniže Svidníka

paribci špivajut,

Svidnicky divčata

radi ich sluchajut.

Radi ich sluchajut

krasnyj holos majut,

i na festivali

dakotry špivajut.

nejedna by chotila

lem takoho mati,

žeby byl do milovaňa

žeby znal špivati.

Svidnicky divčata

znajut zašpivati,

lem radisť ich holos

večur posluchati.

Ked soj zašpivajut

až na tri holosy,

ta ich holos utikat

až pomidži osy.

Keby jed prešol

cilu republiku,

najkrajšy divčata

rosnut vo Svidniku.

Jedna krajša od druhoj

taky ša tu roďat,

za Svidničankami

spoza hranic choďat.

Každyj ša raduje

chto mat Svidničanku,

može šmilo iti

I midži smetanku.

Šytky by tam naňu

dovho pozerali,

že v Svidniku

taky divky zvyrastali.

VEĽOM VYBERALA
Veľom vyberala

jem dogazdovala,

jakyj ostal v seli

takoho jem žala.

Najšumniša divka

v cili okolici,

chodili tu zamnom

bohaty paribci.

Chcela jem vybrati

toho najkrajšoho,

už jem dodivčila

bo nemam nikoho.

Teper nichto nechodit

zostala jem sama,

tak Ti treba divko

povila mi mama.

Nechotila bym sama

do smerti zostali,

roky už perešli

nit zakym čekati.

Tot štom nechotila

tot ňa žal za ženu,

bo stračeny roky

nikda nedoženu.

Ale nebanuju

dobri soj žyjeme,

I maleňky diti

iši planujeme.

Mama ša o diti

bude nam starati,

zmeškane budeme

teper dohaňati.

Netreba divočky

barz soj vyberati,

koho mate radi

toho treba brati.

VASIĽ BIĽAK
V Krajni Bystri pid Dukľom

Vasiľ ša narodil,

z gazdivskoj rodiny

chudobnoj pochodil.

Vyučil ša za krajčira

dal ša na politiku,

pomahal tak budovati

lipšu republiku.
Zradcu z ňoho zrobili

na ňoho pľuvati,

žadnu zradu do teper

mu nedokazali.

Z udalosti v Maďarsku

todi ša poučili,

krviprolivaňu

u nas zabranili.

Keby ša nič nedilo

Rusi by tu nebyli,

vojska Varšavskoj zmluvy

dohodu plnili.

Toto iste by zme

i hneskaj zrobili,

lem inšaky uniformy

by teraz chodili.

Každyj štat svi režim

choče utrimati,

demokraciju I my

nedame soj žati.

Že byl dobryj politik

ani nevahajte,

ked nemate dovod

ta nenadavajte.
Dakotry politici dnes

nosom by krutili,

keby z nich ľude
zradciv urobili.

Pravda zostane pravdom

knižku prečitajte,

či mih byti zradcom

dobri rozdumajte.

Zradili socializmus

toty nezradcove?

Politika ide dale

nič pid soncom nove.

ČOM JA ŠA MAMIČKO 
čom ja ša mamičko

daleko vydala,

ku Vaši starosti

smutok jem pridala.

Kolo Vas jem mohla

blizko ša vydati,

mohli zme ša často

mamičko stričati.

Nebudete už ňa

každyj deň viditi,

ani moji maly

narodženy diti.

Budu Vam mamičko

pisma posylala,

budu na Vas mamko

často spominala.

Prideme na navštevu

cholem raz do roka,

rada budu otvorjala

do dvora vorota.

I ditočky moji

budut radisť mati,

že možut u svojoj

babky perespati.

Radi by zme Vas

tu ku sobi vžali,

nebyli by ste sami

žyli by ste znami.

Neopušču svij kraj

tu jem ša rodila,

cilyj žyvot na tych

zemľach jem robila.

Šytko mi tu blizke

tu choču skonati,

tu doma ňa divko

dajte pochovati.

STO ROKIV DIDOVYCH 
Naš dido sto rokiv

včera oslavili,

veliku hostinu

v seli zme zrobili.

Prišli z televiziji

dida natačati,

jak parobok pred kamerom

sobi zašpivati.

Jak molody bajusy

sobi pidkručali,

dary na dva stoly

sobi odkladali.

Najvece ša tišili

novomu mopedu,

pidut už na nakup

na ňim na seredu.

Že sto rokiv majut

nebylo poznati,

jak to dokazali

každyj chotil znati.

Žem ša neoženil

barz dobri jem spravil,

inšak stovku z Vami
by jem tu neslavil.

Kotra ša mi pačila

totu jem miloval,

piňazi na pijatiku

nikdam nežaloval.

Cigaretľa každyj deň

dobri mi chutila,

žadna rakovina

ša ňa nechopila.

Nikdam plane neil

lem što mi chutilo,

a po dobrim jidli

i dobri ša pilo.

Možete ked chcete
  i Vy tak robiti,
ale sto rokiv jak ja

nebudete žyti.

SLOVENSKO NAŠE

Na počet obyvateliv

jedno vekše misto,

našym politikom

v takim misti tisno.

Bojujut o funkciji

každyj chce rjaditi,

ich snahu nezname

dolu pochopiti.

Što šytko zrobili

znajut ša chvaliti,

na žyvotni urovni

neje to viditi.

Hadajut ša jak diti

strany zakladajut,

kotryj nepasuje

ta ho odvolajut.

Neznajut što ľudom
už nasľubovati,

šytko što zbabrali

ťažko dohaňati.

Nič ša nebuduje

čudžich tu lakame,

na dašto rozumne

piňazi nemame.

Urjadnikiv jak teper

nikda tu nebylo,

ani tak jak dnes

ša ich neplatilo.

Zajs tu kauza nova

Ruska odvolajut,

že robil nedobri

ta až teper znajut?

I premieva

chceli

davno odvolati,

do kopy jak vidime

nehoni ša dati.

POLE NEORANE 
Pustnut našy poľa

travom zarastajut,

bo ľude už na nich

robotu nemajut.

Šytko po chotari

bylo obrodene,

šytko što trebalo

bylo pokošene.

Kombajni po pšenici

jak loďi plavali,

urodu neplanu

zemli nam davali.

Roboty bylo dos

od rana do večera,

i robota byla

dobri zaplačena.

Burinom i terňom

zemli zarastajut,

jeleňi i serny

teper raj tu majut.

Stary pišli na dochodok
molody mna pidporu,

lem zemli zostali

u rukach panu Bohu.

Už ani zahorody

nemat chto kositi,

šino  od Vas nechce

už nichto kupiti.

O plotky porožni

v chotari zostali,

korovy netreba

už ich poprodali.

Šytko što bylo lipše

už zme rozprodali,

lem rozvalihy z budov

na dvoroch zostali.

PLAČE STARA VERBA 
Plače stara verba

em sama zostala,

ked ich bylo veľo

iši pamjatala.

Kolo vody nas sadili

vodu zme trimali,

z koryta vyľali

zme ša ji nedali.

Vodu zregulovali

my tam zavadžali,

zato kolo vody

nas zlikvidovali.

Lem mene zochabili

tu poniže sela,

smutnom ňa zrobili

už nejem vesela.

Tu nereguluvali

ta ňa zochabili,

vyrosli kolo ňa

molody loziny.

Jak kraľovna stoju

midži lozinami,

može ňa tu najdut

stary korytnari.

Dakoli znas dobry
koryta robili,

dovhy roky dobri

zme ľudom služyli.

korytare pomerli

my iši zostali,

na topiňa ľude

nas nepotrebovali.

Že drevo na topiňa

nekvalitne mame,

že skoro zhorime

teplo nedavame.

Ku druhym verbam nechcu

už ša sťahovati,

i ked sama ale

choču tu ostati.

OKRES ZME OBHAVILI

Veľo ša trebalo

veľo nachoditi,

ked zme okres Svidnik

chceli obhajiti.

Novym okresom už
Stropkov ša mal stati,

mušili zme za okres

tverdo bojovati.

Stropkov mat tam hori

svojoho žolika,

za nami stojala

cila republika.

Za každu cenu okres

tam chotili mati,

že im pravom patrit

chceli dokazati.

Z velikoho okresu

dva maly zrobili,

že to tak dopade

sami nevirili.

Može zajs budeme

do Bardejova choditi,

toto što ša stalo

nemušilo byti.

Vysunuty pracoviska
tu budeme mati,

mali zme okres Bardejov

zajs chočeme mati?

Mohli ste soj kľudni

na zadku siditi,

do Svidnika Vam daleko

nebylo choditi.

Može ani Vy ani my

okres nebudeme mati,

potim chto na koho

mal by ša hnivati?!

VYHRAL JEM LOTO

Vyhral jem na loto

pjadešať milioniv,

porozdaval jem ich

do detskych domoviv.

Šadi de jem prišol

otcom ňa volali,

takoho ščiroho

tu iši nemali.

I do zdravotnictva

dašto jem daroval,

nebudu miliony

sobi doma trimal.

Dumal jem že dvacet

nemušu platiti,

budu ku doktorom

zadarmo choditi.

Žem dal miliony

nato už zybli,

tak jak od ostatnich

i od ňa prosili.

Keby našy milionare

tyž tak urobili,

o tiko by diti

lipše sobi žyli.

Ale im ša nechce

bidnym pomahati,

bo nikda piňazi

nebudut dos mati.

Majut šytko što chceli

možut rozdavati,

mohli by chudobnym

ľuďom pomahati.

keby daky miliony

jak ja rozdilili,

može by chudaci

barz neschudobnili.

Ľude by ich spominali

slavu by zožali,

keby takych ščiryc

už u nas zme mali.

ŠYKOVNIŠYJ VAHRAVAT 
Jimat liška zajaca

nehodna poimati,

zajac do bereška 

znat lipše vtikati.

Zajac dolom berežkom

nehoden vtikati,

lechko by hol iška

mohla pojimati.

Ochabila zajaca

uvidila ježka,

pomaly soj kračal

tam de byla steška.

Už soj chcela na nim

dobri pochutnati,

no i ježko z liškom

znal jak vybabrati.

Stočil ša do klbka

liška ho obertala,

ňufak a i laby

sobi dopichala.

Barz holodna byla

što mat vydumati,

dido zos rybami

bude ša vertati.

Dido vidil lišku

na drahi ležati,

žena bude dobru

z lišky čapku mati.

Liška z voza ryby

na zemľu metala,

nebude mala čapku

z mene Tvoja stara.

Pak skočila z voza

ryby pozberala,

byla šykovniša

z didom vybabrala.

Midži ľidmi byvajut

jak midži tvorami,

chto je šykovnišyj

se vybabre z Vami.

SPOMENKY NA VOJNU

Po vojni s korovami

na pole zme chodili,

veľo zbraňi, municiji

v lisoch zochabili.

každyj mal samopal

abo daku pušku,

abo z nim pechotnych

vybratu rozbušku.

Striľba jak na sterlini

do vzduchu zme striľali,

ked išli šandari

pušky zme chovali.

Se zme daku pušku

radi odovzdali,

žeby toty našy

v liši nehledali.

Darmo po liši hledali

nič nemohli najti,

znali my už dobri

de budut hledati.

Po dudlach, bunkeroch

pušky nam hledali,

my pušky vysoko

na sosny višali.

šandare do hory

nikda nepozerali,

neznali že my tam

pušky soj chovali.

Ked zme išli z poľa

ohňa zme naklali,

šytko što striľalo

zme tam nametali.

Na dobrodružstvo toto

veľo nas doplatilo,

bez palciv abo ruky

dakotry chodilo.

Pamiatka na vojnu

na viky zostala,

i taky nasledky

vojna zanechala.

NAJKRAJŠYJ DAR

Najkrajšyj dar švita

žyvot zme dostali,

bez vica i materi

by zme ho nemali.

Prišli zme na švit

žeby zme tu žyli,

na chlib každodennyj

žeby zme robili.

Žeby jeden druhoho

zme sobi važyli,

žeby jak rodina

spoločni zme žyli.

Tak to choče Boh

my tak nerobime,

pro maličkosti často

radi ša vadime.

Vaďat ša ľude midži sobom

vadit ša brat z bratom,

a tak jeden druhomu

zme pomaly katom.

Každyj by z nas chotil

lem sebe rad mati,

neje už ochota

v bidi pomahati.

Za bohatstvom ša ženeme

vraždime, krademe,

rozputame vojny

i ked nechceme.

Sodoma – Gomora

na šviti nastala,

tak jak to Biblija

davno zapisala.

Jedny žyjut v bohatsvi

druhy holodujut,

byli dakoli panove

a zajs nam panujut. 
PEREHNILA LAVOČKA

Lavočka prez jarok

davno perehnila,

prišla vekša voda

lavočku zvalil.a

Po ti stari lavci

veľom ša nachodil,

ked jem každyj večur

ku frajirci chodil.

neraz na lavočki

dvoje zme stojali,

lem mišaci zvidzy

na nas pozerali.

Sľubili zme soj lasku

do teper vytrimala,

keby každa jak ona

rada svoho mala.

Jak holubky šťastny

do teper žyjeme,

i ked zme už styršy

pokus sivijeme.

Cilyj žyvot nikda

zme ša nehadali,

a i našy diti

ša na nas pridali.

Byli že to lita

krasny molodeňky,

teper zme oboje

už ľude starenky.

Što zme soj sľubili

nikda nezabudu,

na molody lita

spominati budu.

Jak to dobri žyti

z dobryma diťami,

što dajut pošlivisť

vicovi i mami.
Zme šťastna rodina

Bohu ďakujeme,

že sobi tak dobri

de teper žyjeme.  
KONEC PRAZDNIN

V septembri odlitajut

od nas lastovičky,

diti ša rychtujut

znovu do školičky.

V teplim kraju lastivky

budut odpočivati,

diti v školi vedomosti

budut naberati.

Jak nastane teplo

budut prilitati,

zajs novy hnizdočka

budut soj stavľati.

Diti ša navčat

čitati, pisati,

bo každyj z nich choče

dale študovati.

Inžinerami, dochtorami

chceli by ša stati,

vedomosti v zakladni školi

už treba nabrati.

Chto ša dobri učit

može ša nim stati,

vysokoškolskyj diplom

soj može ziskati.

Dnešnij švit vzdelanych

ľudi potrebuje,

de ľude vzdelany

tam šytko funguje.

Štat kotryj pro školy

piňazi nesanuje,

v takych štatoch ekonimika

šytko prosperuje.

Vynaloženy koruny

štatu ša vertajut,

ked mudry mozgy sobi

sami vychovajut.

Takych ľudi treba

dobri zaplatiti,

žeby nemušili

od nas odchoditi.

naj vedomosti svoji

uplatňat tu v štati,

za hranici horovych

netreba puščati.  
NEBUDU JA ORAL
Nebudu ja vece

z koňami orati,

iši jednoho mam

mušu ho prodati.

za pluhom ša treba

veľo nachoditi,

kupľu sobi traktor

budu ša voziti.

Koničla trebalo

každyj deň kormiti,

vin na nas my na ňoho

mušili robiti.

Do traktora šadu

znam už kerovati,

bude ša mi dobri

zemlička orati.

Traktor už nemušu

jak koňa česati,

stačit raz do tyždňa

ho poumyvati.

Idu budovati dim

bude mi služyti,

budu na ňim material

na stavbu voziti.
